
Abstrakt

Punimi né vijim, pjesé e prezantimeve né workshopin ndérkombétar IWES 2014,
bazohet né njé rishikim té literaturés dhe kuadrit rregullator ligjor té huaj dhe
vendas mbi shérbimin psiko-social dhe efektshmériné e kétij shérbimi né mjedisin
arsimor shqiptar. Duke gjurmuar pérkufizimet e psikologjisé shkollore qé né
fillimet e studimeve né kété fushé né vitet ‘60 dhe duke vijuar me pérkufizimet
bashkékohore té kétij Iémi dhe fushe studimi, atyre t& Shoqérisé Amerikane té
Psikologjisé (APA), punimi pércjell idené qé paragjykimet e mjedisit arsimor shqiptar
pér rolin e psikologut shkollor e kané zanafillén e tyre né retorikén e pérdorur pér
té pércaktuar gamén e roleve, detyrave dhe pérgjegjésive té€ kétij profesionisti, si
dhe né mentalitetin frenues té shoqérisé shqiptare e cila e vesh kété profesionist
me funksionet e njé psikologu klinik qé duhet té ndérhyjé né shkollé sa heré qé
situatat kthehen né problematike. Ky punim mé tej déshmon qé gjuha ligjore
e pérdorur mé pas né Ligjin e Arsimit Parauniversitar 69/2012 dhe né dispozitat
normative té hartuara né zbérthim té kétij ligji, nxit bashképunimin mes mésuesve,
drejtuesve té institucioneve arsimore parauniversitare dhe psikologéve shkolloré,
duke mundésuar né kété ményré qé edhe veté nxénésit té€ familjarizohen me rolin
edukues, konsultues dhe informues té psikologéve shkolloré, duke rritur né kété
ményré edhe efektshmériné e shérbimit té€ tyre. Duke marré shkas nga njé studim
Dr. Elida Rapti mbi perceptimet e adoleshentéve mbi efektshmériné e shérbimit
psikologjik né shkolla, punimi mé pas fton pér njé gjallérim té métejshém té rolit té
punonjésve social si profesionisté té domosdoshém komplementaré ndaj shérbimit
psikologjik né shkollat shqiptare.

Fjalé Kyc: shérbimi psiko-social, perceptime, adoleshentét, statusi i psikologut
shkollor



1-Hyrje

Pérkufizimet e hershme mbi psikologjiné shkollore jané té larmishme por thelbi i
tyre éshté i njéjté “psikologjia shkollore éshté njé disipliné gé rrjedh nga trungu
i psikologjisé sé pérgjithshme dhe implementon né edukim té gjithé gjetjet dhe
njohurité teorike”(Varoshi;26). Né librin “Psikologu shkollor” (35), White dhe Harris
deklarojné. “Ne mendojmé se psikologjia shkollore &shté ajo degé e psikologjisé e
cila merret me personalitetin dhe interesin e nxénésit gjaté ndérveprimit me procesit
mésimor”. Kjo fushé nuk pérfshin vetém procesin mésimor si pjesé té edukimit, por
pérfshin edhe personalitetin e nxénésit, si pjesétar i komunitetit té shkollés. Mé tej,
Suzan Grey (46), né librin e saj “Psikologu né shkollé”, deklaron se “psikologét
shkolloré kané dy role kryesore: -si zgjedhés té problemeve té orientuar mbi té
dhénat né shkollé dhe si transmetues té njohurive dhe aftésive psikologjike”. Né
krahasim me pérkufizimet e viteve 1960-1970, té cilat tentonin té trajtonin fushén,
duke u fokusuar né até cfaré bénte apo cfaré duhet té bénte psikologjia shkollore,
pérkufizimet aktuale té psikologjisé shkollore pérpigen té jené mé té drejtpérdrejta
dhe véné theksin né pércaktimin e karakteristikave thelbésore té psikologjisé
shkollore.

Bardon dhe Bennett (60), e pércaktojné psikologjiné shkollore, si “njé degé té
psikologjisé sé pérgjithshme, e cila sjell njohje, aftési dhe teknika psikologjike,
té lindura nga problemet e shfaqura né shkolla”. Psikologjia shkollore, éshté njé
ndér degét kryesore té psikologjisé sé bashku me psikologjiné klinike dhe até
té edukimit. Fagan dhe Wise né 1994(73) shprehen se: Njé psikolog shkollor
éshté njé specialist i psikologjisé sé pérgjithshme, géllimi i té cilit éshté té sjellé
njé perspektivé psikologjike gé lidhet me shérbimet edukuese ndaj klientit. Kjo
perspektivé rezulton né afrimin e shérbimeve psikologjike gjithépérfshirése té
natyrés direkte dhe indirekte.

Pérkufizimii Shoqgérisé Kombétare té Psikologjisé Shkollore (NASP) éshté: Psikologu
shkollor ndihmon fémijét dhe té rinjté té kené sukses né shkollé, né shoqgéri, né
zgjidhjen e problemeve emocionale dhe atyre me sjelljen. Ata bashképunojné me
mésuesit, prindérit dhe profesionisté té tjeré pér té krijuar mjedise té sigurta, né
mbéshtetje té€ procesit t&€ t& mésuarit, duke ndikuar gjithashtu dhe né forcimin e
lidhjes: shtépi-shkollé-komunitet pér té gjithé nxénésit.( cit. ne Varoshi, 2013; 28)

Njé pérkufizim tjetér i psikologjisé shkollore éshté dhéné nga Divizioni i 16-t€ i
Shoqgérisé Amerikane té Psikologjisé, APA (SHAP). Né adresén zyrtare té APA-s,
mbi géllimet dhe objektivat shkruhet: Psikologjia shkollore éshté shkenca qgé
ofron njé praktiké té pérgjithshme dhe shérbim shéndetésor né até disipliné té
psikologjisé sé pérgjithshme gé merret me fémijét, té rinjté, familjet, nxénésit
e té gjitha moshave, dhe procesin e mésimdhénies. Arsimi bazé dhe trajnimi i
psikologéve té shkollave i pérgatit ata pér té siguruar njé€ gamé té gjeré té vierésimit
psikologjik, ndérhyrjeve, parandalimit, promovimit t&€ shéndetit, si dhe té zhvillimit
dhe vlerésimit t& programit t& shérbimeve me njé fokus té vecanté né proceset e
zhvillimit té fémijéve dhe té rinjve brenda kontekstit t&€ shkollés. ( cit. ne Varoshi,
2013;30).



Njé véshtrim krahasues diakronik i pérkufizimeve té psikologjisé shkollore né
pérvojat Europiane déshmon pér evoluime té trajtimeve té kétij koncepti nga fushé
e psikologjisé sé pérgjithshme, né trajtime té psikologjisé shkollore si praktika
ndérhyrjesh, pune parandaluese dhe promovuese me né focus zhvillimin e
fémijévé dhe té rinjve brenda kontekstit té shkollés. Nése né fillimet e psikologjisé
shkollore , profesioni dhe statusi i psikologut shkollor pérgendrohej kryesisht né
njé qasje prej klinicieni , ku ky profesionist thérritej né ndihmé sa heré gé sjelljet
e nxénésve né shkollé ktheheshin né problematike; teorité bashkékohore mbi
statusin e psikologut shkollor pérgendrohen kryesisht né kontributin qé kéta
profesionisté mund té japin né zhvillimin e programeve parandaluese si dhe né
organizimin e seancave psikologjike informuese né shkollé , té cilat né pérspektivé
do té shmangin shfagjen e sjelljeve problematike dhe devijante nga ana e té rinjve.

2-Baza Ligjore pér Shérbimin Psikologjik/Shérbimin Psiko-Social né Shqipéri

Baza ligjore ku éshté ngritur dhe mbéshtetur shérbimi psikologjik shkollor,
éshté e huazuar né parimet kryesore né té cilat éshté mbéshtetur dhe shérbimi
psikologjik i vendeve té zhvilluara. Mé 11.10.2004, MASH-i nxori vendimin nr. 321,
“Eksperimentimi i shérbimit psikologjik né sistemin arsimor parauniversitar né vitet
shkollore 2004-2005-2006” (MASH, 2004). Vendimi vijon me cilésité e punonjésit té
shérbimit psikologjik, arsimin e tij specifik, géllimin kryesor té psikologut shkollor si
specialist i shérbimit psikologjik gé bashképunon me tre aktorét kryesoré: nxénés,
mésues, prindér, duke realizuar vlerésimin e rezultateve té nxénésit, orientimin
shkollor e profesional, zhvillimin psiko-social, emocional té personalitetit, etj. Ky
vendim pas vitit 2006 e shndérroi periudhén eksperimentale né njé vendim té formés
sé preré e té pakthyeshém pér shtrirjen e shérbimit psikologjik né té gjitha vitet gé
do té vijné. Né vitin 2008, “MASH rifreskon dhe pérforcon vendimin pér shtrirjen
e kétij shérbimi né té téré sistemin arsimor parauniversitar.”(Varoshi, 2013:34).
Vendimi mé i fundit, i cili vé theksin mbi zhvillimin cilésor té kétij shérbimi, éshté
vendimi i néntorit t& 2011. Me forcé theksohet shtrirja e kétij shérbimi si né zonat
urbane por dhe né zonat rurale, né té gjithé fémijét e moshés nga 0 deri 18 vjec.
Ligji i Arsimit Parauniversitar 69/2012 parashikon ngritjen e shérbimit psiko-social
né institucionet arsimore. Ky ligj sjell risi pérsa i pérket shtimit t& dimensionit social,
shérbimit psikologjik né shkolla . Retorika e formulimit t& kétyre dokumenteve
dhe rregullimeve ligjore sérish pérgendrohet né konsiderimin e shérbimit psiko-
social si “trajtim té problematikave té rasteve té ndryshme “, por zgjeorn gamén e
veprimatrive té parashikuara t& mbulohen nga psikologét shkollore, duke shtuar
kétu aktivitetet vlerésuese, parandaluese dhe edukuese.

1. Njésité arsimore vendore u sigurojné shérbim psiko-social nxénésve dhe
punonjésve té institucioneve arsimore.

2. Shérbimi psiko-social ofron mbéshtetje népérmjet psikologéve ose punonjésve
socialé pér trajtimin e problematikave té rasteve té€ ndryshme, vlerésimin e rasteve té
fémijéve me nevoja té vecanta psiko-sociale, hartimin e programeve parandaluese,
sipas nevojave té komunitetit shkollor. (Ligji | Arsimit Parauniversitar 69/2012; Neni
46).

Urdhéri nr.344 Nr. 19.08.2013 i Ministrit t& Arsimit dhe Shkencés parashikon ngritjen

e njésisé sé shérbimit psiko-social prané Drejtorive Arsimore dhe Zyrave Arsimore.
Numri i psikologéve shkolloré llogaritet mbi bazén e numrit t& nxénésve dhe nivelin
e shkollimit té tyre. Rregullimet ligjore té kétij urdhéri pérfshihen edhe né Dispozitat
Normative pér Arsimin Parauniversitar ku: “Shérbimi psiko-social vlieréson gjendjen
psiko-sociale té nxénésve me probleme té nxénit ose sjelljes dhe, né bashképunim
me mésuesit, drejtuesit e institucioneve arsimore dhe prindérit, planifikon e realizon
shérbime té pérshtatshme gé ndihmojné né zhvillimin arsimor, social dhe personal
té nxénésit. “

Pérmes Ligjit t&€ Arsimit Parauniversitar 69/2012 dhe Dispozitave Normative té
Arsimit parauniversitar detyrat dhe pérgjegjésité e psikologut shkollor pérvijohen
si mé poshté:

Psikologu/punonjési social ka kéto detyra kryesore né institucionin arsimor:

a) Né bashképunim me mésuesit dhe prindérit, identifikon e vleréson, sa mé
herét, nxénésit me probleme té sjelljes ose me véshtirési né té nxéné, dhe harton
e zbaton pér kéta nxénés plane individuale parandaluese ose rehabilituese.

b) Ndihmon punonjésit arsimoré, prindérit dhe nxénésit né parandalimin ose
eliminimin e abuzimeve té punonjésve arsimoré ndaj nxénésve, té nxénésve ndaj
nxénésve dhe abuzimeve té veté nxénésve nga duhani, alkooli, droga etj.

c) Informon, népérmjet bisedave e leksioneve, punonijésit e institucioneve arsimore
pér zhvillimet moshore tipike t€ nxénésve dhe problemet tipike gé nxénésit hasin
gjaté té mésuarit dhe té nxénit.

¢) Ndihmon mésuesit kujdestaré dhe mésuesit Iéndoré pér integrimin e fémijéve
me aftési té kufizuara né klasat e institucioneve arsimore té zakonshme.

d) Késhillon nxénésit pér karrierén e tyre.

dh) Administron dhe interpreton teste psikologjike (nga psikologu).

e) Plotéson dosjet individuale pér rastet e nxénésve gé kané pérfituar nga shérbimi
psiko-social.

€) Raporton me shkrim tek drejtuesi i njésisé sé shérbimit psiko-social ¢cdo fakt pér
abuzim té nxénésve nga punonjés arsimor dhe prindér té nxénésit.

f) Merr pjesé né kérkime té parashikuara né planin vjetor té njésisé.

Dispozitat normative parashikojné edhe kontributin e supervizorit t&€ shérbimit
psikologjik dhe té punonjésve arsimoré né ndérgjegjésimin e nxénésve mbi
réndésiné e marrjes sé shérbimit psikologjik.(Dispozitat Normative te Arsimit
Parauniversitar, 2013; 44, 45).

Qéllimi kryesor i shérbimit psikologjik shkollor éshté promovimi i mirégenies
mendore dhe fizike t&€ nxénésve si dhe lehtésimi i procesit té€ t& nxénit. Shérbimet
tashmé té njohura té psikologjisé shkollore pérfshijné veprimtari bazé gé né themel
kané standarde té késhillimit. Kéto veprimtari (shérbime bazé) plotésojné njéra-
tjetrén dhe prandaj shihen si té integruara dhe té koordinuara mire, si pjesé e njé té
tére, mé shumé se sa si shérbime té ndara.

Inspektoriati Shtetéror i Arsimit Parauniversitar né vitin 2013 boton manualin
“Inspektimi dhe vetévlerésimi i shérbimit psikologjik né shkoll€”. Ky udhézues vjen
si njé material me tregues t& matshém dhe instrumente pune té cilét pércaktojné
elementet e domosdoshme té shérbimit psikologjik, duke u bazuar né filozofi dhe
né metodologji bashkékohore té inspektimit dhe vierésimit té shérbimeve arsimore.
Udhézuesi detajohet né 5 fusha themelore té inspektimit dhe vetévlerésimit,
pérkatésisht:

90



Fusha 1: Vlerésimi

Fusha 2: Planifikimi

Fusha 3: Konsultimi dhe bashképunimi

Fusha 4: Késhillimi

Fusha 5: Zhvillimi profesional i psikologut shkollor.(ISHA 2013; 20)

Jané kéto fusha ato gé detajojné edhe dimensionet gé njé psikolog
shkollor duhet t& marré né mjedisin arsimor té shkollés dhe detyrat dhe
pérgjegjésité e kétij profesionisté t& parashikuar né Ligjin pér Arsimin
Parauniversitar dhe né dispozitat normative.

3-Perceptimet e Veté Psikologéve Shkolloré mbi Shérbimin Psiko-social né
Shkolla

Nga njé studim i kryer nga Qendra Alternativa njé organizaté jo fitim prurése me
né fokus té punés sé saj hartimin, analizén, zbatimin dhe monitorimin e politikave
socio-ekonomike lidhur me zhvillimin kombétar né fushat e shéndetit publik,
mjedisit, arsimit dhe mbrojtjes sociale né Shqipéri né pérputhje me standardet
dhe politikat e BE dhe bazuar né parimet e te drejtave té njeriut t& mbrojtura nga
konventat ndérkombétare, rezulton se psikologet shkollore déshmojné se e kané
filluar punén né shkolla kur veté aktorét e lidhur me shkollén nuk kané gené té
informuar né ményré té mjaftueshme pér punén gé kéta té fundit do té& bénin. Pér
kété shumica e psikologéve shkolloré té pjesé e focus grupeve té organizuara nga
kjo gendér, déshmojné sé niveli i mbéshtetjes ndaj punés sé tyre ka ardhur duke
u rritur nga viti né vit, por pérséri ka njé lloj paqartésie pér rolin e psikologut né
shkollé. Jané jo té rralla rastet kur psikologu shkollor shihet si njé mésues mé
shumé, apo si njé kujdestar klase, apo episodet e perceptimeve téb shrembéra
té nxénésve dhe mésuesve té cilét e shohin kété profesionist si njé mundési pér
té trajtuar ata gé “cmenden”. Niveli relativisht i ulét i kuptimit té rolit t& PSHP né
shkollé ndikon né marrédhéniet gé ata vendosin me kéta té fundit. Késisoj, nése
PSHP pérmendin se punojné me sa mé shumé aktoré gé mundin, ata ndjejné se
nuk kané partneré realé. Nga shumé persona shérbimi psikologjik shikohet si i
ndaré nga programi shkollor, si dicka e jashtme gé nuk éshté pjesé e shkollés.

Nga fokus grupet e zhvilluara nga kjo gendér rezulton se drejtuesit dhe mésuesit
kujdestaré jané partnerét mé té ngushté, e pastaj vijné kolegét né shkollat e tjera.
Kryesisht mésuesit e Iéndéve shogérore jané mé bashképunues dhe kjo mundéson
realizimin e aktiviteteve informuese gjaté oréve té mésimit. [....]. Qéndrimet
mosbesuese e jombéshtetése ushgehen heré pas here edhe nga pérpjekjet e
PSHP pér té vézhguar gjaté mésimit, ose pér té anketuar nxénésit pér géllimet e
punés sé tyre. (Qendra Alternativehttp://www.gendraalternative.al/)

Njé pjesé e psikologéve shkollore shprehen gjithashtu se ka njé lloj ndryshimi
midis mbéshtetjes gé ofrohet né shkollat e zonave urbane nga ajo né shkollat e
zonave rurale. Né shkollat e zonave urbane ka njé nivel pranimi, mbéshtetje dhe
njé njohje mé té miré té shérbimit psikologjik krahasuar kjo me shkollat e zonave
rurale.”Kur mes paléve ka raporte bashképunimi, kérkimi i mendimit nga PSHP

béhet sistematikisht, ndérsa ka mundési gqé kur nuk ekziston njé bashképunim i
tillé, mésuesit dhe drejtorét ua shkarkojné punén me sjelljet e nxénésve PSHP” Njé
burim i réndésishém mbéshtetje jané edhe profesionistét e tjeré. Ata shérbejné si
burime bashképunimi dhe referimi. “Frekuenca e rasteve té bashképunimit varion
nga asnjé, né té rralla me mjeké dhe psikiatér dhe té herépashershme me psikologé
dhe punonjés socialé né organizata jofitimprurése. Kjo ka ndihmuar pér njé
menaxhim dhe adresim mé té miré té nevojave nga ana e PSHP.” Bashképunimi me
partneré té tjeré rrit nivelin e vetébesimit, siguron burimin profesional té nevojshém
si dhe mundéson konsultimin duke identifikuar alternativat mé té pérshtatshme.

4-Shérbimi Psikologjik né Shkolla dhe Perceptimet e Nxénésve mbi kété
Shérbim

Shérbimi psikologjik né shkolla dhe pér mé tepér dimensioni social i kétij shérbimi
éshté njé fenomen relativisht | voné né institucionet e arsimit parauniversitar né
Shqipéri. Edhe mé | voné éshté perceptimi i kétij shérbimi si njé mjet edukues
nga mjedisi i mésimdhénésve dhe perceptimi | tij si njé instrument gé ndihmon
pér edukimin e adoleshentit shqgiptar. Implementimi i vonuar kohor i shérbimit
psikologjik né shkollén shqiptare ka njé numér arsyesh me sfond si politik dhe
té tradités sé popullatés shqiptare ndér té cilat mund té€ pérmendim mentalitetin
frenues té autoriteteve vendimarrése, pamundésiné e institucioneve té arsimit té
larté né Shqipéri pér té pérgatitur specialisté me profesionin e psikologut shkollor.
Nga pilotimi | kétij shérbimin né vitet 2004 dhe 2005, né zbatimin e tij né shkallé té
gjeré né arsimin parauniversitar né Shqipéri né vitet 2008, kaloi njé kohé shumé e
shkurtér dhe kjo periudhé ndikoi né nivelin e ulét té pérceptimit gé veté nxénésit
apo punonjésit e tjeré arsimoré né shkolla kishin ndaj shérbimit psiko-social né
kéto institucione.

Né fillimet e shérbimit psikologjik né vitin 2008 disa adoleshenté shpreheshin.Duke
gené njé vend né tranzicion, nuk jemi mjedisuar ende me futjen e psikologut népér
shkolla. Kjo ndodh ngagé ne, nxénésit, kur nuk besojmé tek prindi apo shoku, si
mund t’i besojmé njé personi tjetér? Besimi éshté dicka fondamentale dhe nuk
mund t'i dorézohet ¢cdo njeriu, prandaj shpeshheré preferojmé té€ mbyllemi né
botén toné adoleshente. Pyetja ime éshté: tek cili duhet té besojé njé iri, tek njé i
aférm, apo tek njé i panjohur?. (Gazeta Shqip Qershor 2012).

Kjo éshté né formé té pérmbledhur gjithcka gé ndodh me njé nxénés, kur gjendet
pérballé njé studioje né shkollén e tij, ku lexohet “Kabineti i shérbimit psikologjik”.
Edhe pse kané kaluar kaq vjet, problemi i (mos)besueshmérisé sé nxénésit mbetet
sérish, ndonése jo si né fillimet. Psikologu shkollor éshté njé njeri gé merret me
nxénésit me probleme mendore, mendohej nga shumé prej tyre, duke e paré veten
jashté rrezes sé tij. Natyrisht gé psikologét shkolloré e kané kapur kété ngérc gé iu
lidhte duart dhe jané pérpjekur té shtrijné urat e besimit dhe komunikimit me gjithé
nxénésit, duke argumentuar se ky shérbim nuk éshté vetém pér disa fémijé né
nevojé, por njé mundési pér késhillim pér cdo nxénés.

Paketat dhe rregullimet ligjore t& ndérmarra kané marré pérsipér té forcojné dhe

promovojné urat e komunikimit ndérmjet studentéve, psikologéve shkolloré dhe
mésuesve, por nga ana tjetér ata pashmangshmeérisht vazhdojné té mbéshteten
né retorikén tradicionale té té konsideruarit té fokusit kryesor té& shérbimit té kétyre
profesionistéve studentét me probleme.

Né njé studim té Dr. Elida Rapti ‘Perceptimi i adoleshentit né shkollén shqiptare”,
autorja pohon @é “shérbimi psikologjik né shkollé njihet ende pak nga grupi i
adoleshentéve. Vetém 4 adoleshent ndér 5 té pyetur, njohin faktin se né shkollén
e tyre ka shérbim psikologjik. Rreth 20 % e adoleshentéve nuk kané njohuri
pér funksionimin e shérbimit psikologjik né shkollén e tyre. .(Rapti E., Revista
Pedagogijike, IZHA 2013;164)

| ndérmarrré né vitin 2011, ky studim nuk éshté né gjendje t& masé impaktin qé
do té keté né vijim Ligji | Arsimit Parauniversitar 69/2012 dhe kryesisht detyrat dhe
pérgjegjésité gé ky ligj do té vendosé pérpara drejtuesve té shkollave pérsa |
pérket promovimit té shérbimit psikologjik nga ana e tyre pér té konsoliduar mé te;
statusin e tij né shkollén shqiptare.

Nga ana tjetér tendenca e ulét gé shfagin adoleshentét mbi njohjen e funksioneve
qé ka shérbimi psikologjik né shkollén e tyre plotésohet mé miré kur ata pyeten pér
njohurité gé kané mbi rolin gé luan shérbimi psikologjik né shkollén e tyre.

Té dhénat tregojné se 1 ndér 3 nga adoleshentét qé kané pohuar se njohin faktin
gé ka shérbim psikologjik né shkollén e tyre, shprehen se nuk diné se cfaré
detyrash ka ky shérbim né shkollén e tyre. Ky fakt pérforcon idené se adoleshentét,
pavarésisht se diné gé ka shérbim psikologjik né shkollén e tyre, pérséri kané njé
shkallé té ulét njohje pér detyrat gé ky shérbim ka pér edukimin e sjelljeve té tyre
(Rapti E., Revista Pedagogjike, IZHA 2013;164).

Mungesa e informacionit t&€ adoleshentéve né lidhje me gamén e shérbimeve té
ofruara nga psikologét shkollore lidhet nga njéra ané me mentalitetin dominues
dhe frenues té shogérisé shqiptare dhe nga ana tjetér me mangésité e politikave
arsimore té cilat mbéshtesin njé raport mé té favorshém shkollor /nxénés i cili do
ta kthente kété figuré né njé imazh mé familjar dhe mé té ngrohté pér nxénésit dhe
pér mésuesit té cilét e vezhgojné até ndérsa kryen funskionet e tij né mé shumé se
njé shkollé né harkun kohor té njé dite pune.

“Ftohtésia”, papérshtashméria apo mungesa e mjediseve ku zhvillohet shérbimi
psikologjik né shkolla sérish kané njé ndik té drejtépérdrejté né perceptim e
shtrembér té shérbimit psikologjik nga ana e adoleshéntéve.

Efikasiteti i shérbimit psikologjik né shkollé lidhet ngushté edhe me ambientin fizik
ku realizohet ky shérbim né shkollén shqiptare. Numri i madh i adoleshentéve gé
pohojné se nuk ka ambiente té pérshtatshme pér ushtrimin e shérbimit psikologjik
né shkollé, tregon indirekt edhe besueshmériné jo té larté gé kané adoleshentet
pér statusin e shérbimit psikologjik né shkollé. .(Rapti E., Revista Pedagogjike,
IZHA 2013;165).

Né njé popullaté prej 1200 nxénésish, shkalla e njohjes nga studentét e arsimit
té mesém té pranisé sé shérbimit psikologjik né shkollé éshté e larté pér 81%
té té anketuarve, ndérkohé qé 16% e tyre nuk kané fare dijeni pér ekzistencén e
shérbimit psikologjik né shkollé. Té pyetur mé pas né ményre direkte né lidhje me
besimin gé ato kané ngritur né lidhje me efktshmériné e shérbimit psikologjik né
shkolla vetém 1 adoleshent ndér 2 té pyetur, e percepton takimin me psikologun
e shkollés si njé veprim té efektshém dhe gé ka ndikim pér modifikimin e sjelljes
sé tij problematike apo si mjet gé e ndihmon pér t&€ menaxhuar problemet e tij né
ambientin shkollor apo familjar.”( Rapti E., Revista Pedagogjike, IZHA 2013;166).

Kjo mungesé besimi mbi efikasitetin e shérbimit t&€ psikologut shkollor shumé heré
mund té shpjegohet me mungesén e kuaklifikimit pérkatés nga ana e psikologéve
shkollore, me normén e larté pér nxénés dhe pér dité pune té caktuar pér kéta
psikologé nga udhézimet e Ministrisé sé Arsimit dhe té Shkencés si dhe mungesén
e déshirés karakterizuese pér té gjithé adoleshentét pér té ia adresuar problemet e
tyre njé personi té hua,j.

Prirjet Europiane té pérceptimitté rolit té psikologut shkollor nga ana e adolescentéve
tregojné pér njé pérfagim nga ana e kétij target grupi mé shumé té rolit té psikologut
shkollor si késhillues dhe si edukues sesa si ndérhyrés né problematikat shkollore.
Kjo éshté né njéfaré mase edhe fryma e dhéné kétij profesioni nga ana e Ligjit té
Arsimit Parauniversitar 69/2012 u vé detyré mésuesve dhe autoriteteve drejtuese
té shkollés té rrisin ndérgjegjésimin né mjedisin shkollor pér rolin e shérbimit
psiko social, dhe nga ana tjetér t&€ marrin kualifikime pér té gené té afté té trajtojné
problemet e adolescentéve pérpara se ato té kthehen né situata qé kérkojné
dnérhyrje emergjente nga ana e psikologéve shkolloré.

5-Konkluzione

Né pérfundim mund té themi gé:
* Zanafilla e gasjes mosbesuese té mjedisit edukativ shqgiptar ndaj shérbimit
psiko-social duhet kérkuar né veté retorikén e formulitmit t€ dokumentéve
politik rregullatoré té arsimit parauniversitar dhe né mjedisin shkollor té krijuar
nga veté punonjésit e arsimit parauniversitar. Njé psikolog shkollor sé pari ka
pér detyré té parandalojé té edukojé dhe vetém si masa fundore té trajtojé
problemet e lindura dhe té pamundura té shmangen me ané té gasjeve té tjera
konstruktive.
* Koha relativisht e re e implementimit t& shérbimit psikologjik né shkollén
shqiptare ende nuk lejon gé té rinjté té& kené njé nivel té larté té njohjes sé
detyrave gé ka ky shérbim né shkollé.
* Paragjykimet dhe opinionet frenuese té familjes dhe komunitetit shqiptar
ndaj punés sé psikologut shkollor krijojné barriera ndaj promovimit té
bashképunimit té té rinjve me shérbimin psikologjik né shkollé.
» Standartet e ulta profesionale gé pérfagéson shérbimi psikologjik né
shkollé, mungesa e trajnimeve té vazhduara pér kéta profesionisté ndikojné
mbi nivelin e ulét t& besueshmérisé gé kané té rinjté ndaj kétij shérbimi.
» Strukturat politikbérése né fushén e arsimit dhe né fushén e shérbimit
social duhet té€ shmangin pérdorimin e retorikés tradicionale e cila i konsideron

psikologét si profesionisté kliniciené té cilét ndérhyjné sa heré gé nxénésit apo
studentét shfagin problem né mjedisin shkollor.

*  Angazhimi i psikologéve né mé shumé se njé shkollé do té vazhdojé té
ndikojé negativisht mbi perceptimin gé kané té rinjté mbi psikologun shkollor.
* Gjallérimi i dimensionit social t& shérbimit psiko-social (pra angazhimi
edhe | punonjésve social né shkolla) do té lehtésojé psikologun shkollor nga
barra gé | éshté dhéné dhe do té ndihmojé né pérmirésimin e perceptimit té
statusit té kétij té fundit né mjediset shkollore.

